
Abstrakti
Hyrje:

Obeziteti dhe kequshqyerja pérbéjné njé barré té
dyfishté globale té shéndetit publik, me ndikim
té vecanté tek popullata e moshuar. Ekspozimi
ndaj kimikateve crregulluese té sistemit en-
dokriné (BPA, ftalateve, PFAS, PCB, dioksinave) po
evidentohen gjithnjé e mé tepér né literaturén
shkencore si faktoré kontribuues né zhvillimin e
¢rregullimeve metabolike dhe né shfagjen e defi-
citeve té mikronutrientéve.

Metoda: Kjo pérmbledhje narrative u bazua né
kérkime sistematike né PubMed, Scopus dhe
Web of Science (2020-2024) mbi ndérhyrésit en-
dokring, obezitetin, kequshqgyerjen dhe plakjen,
duke integruar té dhénat zyrtare té Kosovés nga
IKSHPK pér vitin 2023, bashkangjitur me té dhé-
na epidemiologjike dhe raporte nga databazat si:
OBSH, MHLW Japan, CDC, EEA.

Rezultatet: Né Kosové gjaté vitit 2023 u regjistru-
an 268 raste té obezitetit, 19,747 raste té keqush-
qgyerjes dhe 8,498 raste deficite vitaminash. Pop-
ullata mbi 65 vjeg pérbénte rreth 21% té rasteve
té obezitetit, rreth 44% té kequshqyerjes dhe
rreth 15% té deficiteve té vitaminave, duke pér-
faqésuar njé peshé mé té réndé relative kraha-
suar me pérgindjen e tyre né strukturén e pérg-
jithshme té popullatés.

Diskutimi dhe pérfundimet: Burimet lokale té ek-
spozimit né Kosové pérfshijné pérdorimin e pes-
ticideve, ndotjen industriale dhe kontaminimin e
ujit, té cilat kombinohen me faktoré global té ek-

spozimit. Mekanizmat pérfshijné rritjen e masés
yndyrore, inflamacionin kronik, stresin oksidativ
dhe ndérhyrjen hormonale té kimikateve. Kraha-
suar me literaturén ndérkombétare, incidenca e
larté e obezitetit dhe kequshqyerjes tek té& mosh-
uarit tregon njé popullaté vulnerabile gé kérkon
ndérhyrje té& menjéhershme.

Ekspozimi ndaj ¢rregulluesve endokriné dhe fak-
torét shoqérues socio-ekonomik pérbéjné njé
rrezik té trefishté pér popullatén e moshuar né
Kosové. Nevojitet njé monitorim mé i afért, poli-
tika parandaluese dhe ndérhyrje té targetuara né
dieté dhe mjedis.

Fjalét kyce: crregulluesit endokring, obeziteti,
kequshqyerja, plakja.

Hyrje

Obeziteti dhe kequshqgyerja pérbéjné dy nga
sfidat mé té médha té shéndetit publik né shek-
ullin XXI-té (1). Sipas Organizatés Botérore té
Shéndetésisé (OBSH), mbi 1 miliardé individé
né mbaré botén jané obezé, ndérkohé qé defi-
citet e mikronutrientéve prekin mbi 2 miliardé
njeréz, duke pérfshiré raste té “urisé sé fshehur’,
pra mungesés sé mikronutrientéve edhe tek in-
dividét gé konsumojné sasi té larta kalorish (2).
Ky fenomen, i quajtur “barré e dyfishté e keqush-
gyerjes’, po béhet gjithnjé e mé i dukshém né
popullatat né zhvillim dhe ato té plakura.

Ekspozimi ndaj c¢rregulluesve endokriné (BPA,

ftalateve, PFAS, PCB, dioksina) éshté identifi-

kuar si njé faktor ky¢ qé kontribuon né rritjen e

yndyrés trupore, ¢rregullimet metabolike dhe
deficitin e mikronutrientéve (3). Popul-
lata e moshuar éshté vecanérisht mé e
prekshme pér shkak té metabolizmit mé
té ngadalté, akumulimit mé té madh té
yndyrés dhe aftésisé sé reduktuar detok-
sifikuese (4). Né Kosové, ku sfidat e shén-
detit publik pérfshijné dietat e bazuara
né produkte té pérpunuara, pérdorimin e
pesticideve dhe ndotjen e mjedisit, anali-
za e késaj barre té dyfishté merr réndési té
vecanté. (5) Ky studim integron té dhénat
kombétare nga IKSHPK pér vitin 2023 dhe
literaturén globale pér té analizuar ndik-
imin e ekspozimit kimik tek popullata e
moshuar.

Alkylphenol, BPA, paraben, phthalates, DES

BPA, OP, pesticide, PCBs

Figura 1. Paragitje skematike e mekanizmave pérmes té ciléve kimikatet qé ndérhyjné né sistemin
endokrin (EDCs) ndikojné né sistemet metabolike dhe hormonale té njeriut. E pérshtatur nga Zhang
et al,, 2023 (12), e publikuar nén licencén Creative Commons Attribution (CC BY). (https://www.mdpi.

com/1422-0067/24/6/5342).

Metodat

Ky studim éshté njé pérmbledhje narrative e lit-
eraturés. Kérkimi u krye né bazat e té dhénave
PubMed, Scopus dhe Web of Science pér peri-
udhén janar 2020- dhjetor 2024, duke pérdorur
flalét kyce “crregullues endokring’, “obezitet”,
“deficit i mikronutrientéve” dhe “plakje”. Artikujt
u filtruan pér relevancé né popullatén e moshuar
gé lidhin ekspozimin ndaj BPA, PFAS, PCB, ftalat-
eve, dioksinave me obezitetin ose kequshqyer-
jen. U pérjashtuan studime mbi popullatén <18
vje¢ dhe punime para vitit 2020 pa té dhéna té
pérditésuara.

Té dhénat kombétare u morén nga publikimet
zyrtare té& IKSHPK-sé pér morbiditetin né vitin
2023 né Kosové, té cilat pérfshijné prevalencén e
obezitetit, kequshqyerjen dhe deficitet e vitam-
inave sipas grup-moshés dhe gjinisé. Gjithashtu
u pérfshiné edhe té dhéna té réndésishme epide-
miologjike dhe raporte nga baza té médha ndér-
kombétare e té€ dhénave si: OBSH, MHLW Japan,
CDC, EEA.

Rezultatet
Né vitin 2023 né Kosové u regjistruan kéto raste:

«Obeziteti: gjithsej 268 raste (Femra 156, Meshkuj
112). Nga kéto, popullata mbi 65 vje¢ pérbénte
56 raste (~21%).

-Kequshqyerja: gjithsej 19,747 raste (Femra
10,430, Meshkuj 9,317). Popullata mbi 65 vjeg
pérbénte 8,734 raste (~44%).

«Deficitet e vitaminave: gjithsej 8,498 raste (Fem-
ra 5,820, Meshkuj 2,678). Popullata mbi 65 vjec
pérbénte 1,263 raste (~15%) (Tabela 1).

Pjesémarrja e larté e té moshuarve né keqush-
qgyerje, krahas obezitetit dhe deficiteve té vitam-
inave, tregon pér njé barré disproporcionale né
kété grup-moshé (6).

Diskutimi dhe pérfundimet

1. Krahasimi global: SHBA dhe Japoni

Né SHBA, té dhénat e CDC (2023) tregojné njé
prevalencé obeziteti rreth 42% né popullatén
e rritur, ndérsa tek grup-mosha =65 vjec¢ preva-
lenca shkon né 40-41%, shpesh e shogéruar me
deficite vitaminash si vitamina D dhe B12 (7).

Studimet nga NHANES kané treguar lidhje té
forta mes niveleve té BPA dhe PFAS me shtimin
e masés trupore dhe ¢rregullimet metabolike tek
té moshuarit (8).

Né Japoni, ku prevalenca e obezitetit né popul-
latén e moshuar éshté mé e ulét (rreth 5-6%), in-
cidenca e deficiteve té mikronutrientéve mbetet
e pranishme, kryesisht pér shkak té ndryshimeve
né dietén dhe ekspozimin mjedisor ndaj PCB dhe
dioksinave pas industrializimit (9).

Statusi Japonez tregon se edhe me BMI té ulét,
ekspozimi kronik ndaj kimikateve mund té nd-
ikojé né shéndetin metabolik.

Krahasimi evropian

Né Bashkimin Evropian (EU-27), té dhénat e Eu-
rostat (2023) tregojné njé prevalencé obezite-
ti prej 17% tek popullata 65+, me nivele mé té
larta né disa shtete t& Mesdheut. Studimet e
EFSA kané raportuar nivele té konsiderueshme
té PFAS dhe ftalateve né mostrat e urinés tek té
moshuarit né vendet e BE-s€, duke sugjeruar njé
ekspozim té gjeré (10).

Kosova, me ~21% té rasteve té obezitetit né té
moshuarit, renditet mbi mesataren e disa ven-
deve té rajonit, ndérkohé gé ~44% e keqush-
gyerjes né kété grup e pozicionon vendin si njé
rast studimi té réndésishém né kuadér té “barrés
sé dyfishté”.

Krahasimi Ballkanik

Té dhénat nga vendet e Ballkanit jané té ku-
fizuara, por raportet e OBSH dhe publikimet e
rajonit tregojné nivele té ngjashme té keqush-

Tabela 1. Barra kombétare e obezitetit, kequshqyerjes dhe deficitit té vitaminave né Kosové 2023 (Na-
tional Institute of Public Health of Kosovo. Morbiditeti KPSH, KDSH, KTSH 2023).

Condition Age Group Female [n)
Obesity O-18 11
19-54 109
65+ 36
Malnutrition 0-18 147
19-54 5502
55+ 4781
Vitamin o1g .
Deficiency
19-54 4459
65+ 739

Elderly (65+)

Male (n) Total [n) % of Total
Cases
14 25 -
78 187 -
20 56 21%
190 337 -
5174 10676 -
3953 8734 A44%
431 1013 -
1723 65222 -
524 1263 15%

qyerjes dhe obezitetit né popullatén e moshuar.
Shqipéria dhe Magedonia e Veriut raportojné
prevalencé té obezitetit tek t& moshuarit rreth
18-20%, ndérsa Mali i Zi rreth 22% (11).

Ngjashméria e prevalencés sé obezitetit dhe
kequshqyerjes tek té moshuarit né vendet e
Ballkanit mund té lidhet jo vetém me faktorét
socio-ekonomik dhe dietik té pérbashkét, por
edhe me ekspozimin e ngjashém rajonal ndaj
ndérhyrésve metabolik dhe endokriné nga mje-
disi (Tabela 2).

Mekanizmat biologjik

-BPA: Ndikojné né receptorét e estrogjenit dhe
PRAPy, duke stimuluar diferencimin e adipoc-
iteve dhe akumulimin e yndyrés (3).

+PFAS: Ndikojné né metabolizmin lipidik dhe glu-
kozés, lidhet me rezistencé ndaj insulinés dhe
dislipidemi (8).

+PCB dhe dioksinat: Jané kimikate lipofile gé aku-
mulohen né yndyré dhe clirohen gradualisht,
duke kontribuar né inflamacionin kronik dhe
stresin oksidativ (9).

-Ftalatet: Ndikojné né metabolizmin hormonal,
ulin nivelet e testosteronit dhe ndikojné né sin-
tezén e vitaminés D (10) (Figura 1).

Popullata e moshuar né Kosové éshté né gendér
té njé barre té trefishté: obeziteti, kequshqgyerja
dhe ekspozimi ndaj ¢rregulluesve endokriné. Té
dhénat e vitit 2023 tregojné njé pérfshirje dis-
proporcionale té késaj grup-moshe né diagnoza,
duke reflektuar vulnerabilitetin biologjik dhe fak-
torét e mjedisit.

Duhet vlerésuar se kéto té dhéna mbéshteten
kryesisht né diagnoza té raportuara né sistemin
shéndetésor publik. Kjo krijon mundési pér nén
raportim né popullata me gasje té kufizuar né
kujdes shéndetésor ose né rastet kur diagnoza e
obezitetit dhe kequshqyerjes nuk dokumentohet
formalisht. Pérveg késaj, mungesa e monitorimit
biomjedisor (p.sh., nivelet e BPA, PFAS, PCB né
popullaté) e kufizon aftésiné pér té lidhur drejt-
pérdrejt ekspozimin me rezultatet shéndetésore.

Krahasimi me SHBA dhe Japoniné sugjeron se
politikat e parandalimit dhe kontrollit ushgimor
ndikojné ndjeshém né prevalencén e obezitetit
dhe kequshqyerjes, pavarésisht faktoréve gjene-
tik ose socio-ekonomik.

Né nivel té BE-sé&, prevalenca mé e ulét e keqush-
gyerjes tek t& moshuarit krahasuar me Kosovén
sugjeron diferenca né siguriné ushqgimore, qas-
jen né ushqgime té pasura me mikronutrienté dhe
rregullimin e kimikateve ¢rregulluese endokrine.
Né Ballkan, ngjashmérité né prevalencé tregojné
se ekspozimi rajonal dhe dietat tradicionale té
ngjashme mund té luajné njé rol té réndésishém,
por mungesa e té dhénave biomjedisore mbetet
njé boshllék i madh kérkimor.

Rekomandohet ndérmarrja e kétyre masave:

«Monitorim sistematik i ekspozimeve kimike né
popullatén e moshuar, duke pérfshiré matjen
periodike té biomarkeréve té ekspozimit (p.sh.,
nivelet e BPA, ftalateve, metaleve té rénda) dhe
raportimin e tyre né baza kombétare pér té iden-
tifikuar tendencat dhe grupet me rrezik té larté.

«Zbatimi i politikave parandaluese pér reduk-
timin e ekspozimit mjedisor, si forcimi i rregullor-
eve mbi pérdorimin e pesticideve, menaxhimin
e mbetjeve industriale dhe kontrollin e cilésisé
sé ujit dhe ajrit, me fokus té vecanté né zonat ku
popullata e moshuar éshté e pérgendruar.

«Ndérhyrje dietike té targetuara pér té reduktu-
ar deficitet e mikronutrientéve, duke pérfshiré
edukimin ushgimor, suplementet e kontrolluara
(si vitaminén D, vitaminén B12) dhe adaptimin e
dietave bazuar né nevojat fiziologjike dhe shén-
detésore té késaj grup-moshe.

JIntegrimi i té dhénave epidemiologjike dhe
biomjedisore né njé sistem kombétar moni-
torimi.

Ky fenomen nuk éshté vetém njé ¢éshtje individ-
uale klinike, por njé prioritet i shéndetit publik.

Tabela 2. Krahasimi ndérkombétar i prevalencés sé obezitetit dhe kequshqyerjes tek popullata e mosh-
uar (=65 vjeg). (IKSHPK Morbiditeti 2023; CDC 2023; MHLW Japan 2023, WHO Europe 2023)

Country Elderly Obesity (%)
Kosowvo (2023) 21
USA (2023) a0
lapan (2023) 5-6
Albania (2022) 18-20
Montenegro (2022) 22
MN. Macedonia (2022) 13

Elderly Malnutrition

(%) Source

44 IKSHPE 2023
15-20 CDC 2023
10-12 MHLW JAPAN 2023
30-35 WHO Eurcpe 2022
32-36 WHO Eurcpe 2022
30-34 WHO Eurcpe 2022

